
АГЕНЦИЈА ЗА ХРАНА И ВЕТЕРИНАРСТВО

Врз основа на член 10 точка 4), а во врска со член 81 став (2) од Законот за ветеринарно 
здравство („Службен весник на Република Македонија“ бр. 113/07, 24/11, 136/11, 123/12, 
154/15 и 53/16), директорот на Агенцијата за храна и ветеринарство, донесе 

РЕШЕНИЕ ЗА ЗАБРАНА НА УВОЗ И ТРАНЗИТ НА ЖИВИ ЖИВОТНИ, 
ПРОИЗВОДИ И НУСПРОИЗВОДИ ОД ЖИВОТИНСКО ПОТЕКЛО ЗАРАДИ 

ЗАШТИТА ОД ВНЕСУВАЊЕ НА ВИРУСОТ НА ЛИГАВКА И ШАП ВО РЕПУБЛИКА 
СЕВЕРНА МАКЕДОНИЈА КОИ ПОТЕКНУВААТ ОД РЕПУБЛИКА  ГЕРМАНИЈА

Член 1
Со ова решение заради заштита од внесување на вирусот на лигавка и шап се забранува 

увоз и транзит во Република Северна Македонија на:
1) живи домашни и диви говеда, овци, кози и свињи, семе, јајце клетки и ембриони од 

домашни и диви говеда, овци, кози и свињи кои потекнуваат од Република Германија и
2) производи и нуспроизводи од домашни и диви говеда, овци, кози и свињи кои потекнуваат 

од Република Германија. 

Член 2
По исклучок од член 1 од ова решение, може да се увезуваат и транзитираат во 

Република Северна Македонија:  
1) производи од месо од домашни и диви говеда, овци, кози и свињи, доколку месото 

било подложено на еден  од следните специфични третмани и тоа: 
- обработка во херметички затворен контејнер со кој се постигнува вредност на Fo од 

три или повеќе; 
- термички третман што обезбедува постигнување на температура од најмалку 80°C во 

внатрешноста на производот;  
- термички третман што обезбедува постигнување на температура од најмалку 70°C во 

внатрешноста на производот;   
- термички третман што обезбедува постигнување на температура од најмалку 70°C во 

внатрешноста на производот за периодот од 30 минути (за претходно обезкостено месо и 
месо со отстрането масно ткиво) и

- термички третман во херметички затворени контејнери на температура од најмалку 
60°C за период од најмалку 4 часа, 

2) обвивки од црева од домашни и диви говеда, овци, кози и свињи, доколку биле 
подложени на еден  од следните специфични третмани и тоа:

- солени со натриум хлорид (NaCl), суви или како заситена саламура (aw <0,80), во 
континуиран период од 30 дена или подолго, на температура од 20°C или повисока и

- солени со додадена фосфат сол што содржи 86,5% NaCl, 10,7% Na₂HPO₂ и 2,8% 
Na₂PO₂ (тежина), суви или како заситена саламура (aw <0,80), за континуиран период од 
30 дена или подолго, на температура од 20°C или повисока,

3) желатин од домашни и диви говеда, овци, кози и свињи,
4) млеко и производи од млеко од домашни и диви говеда, овци и кози, доколку 

млекото било подложено на еден  од следните специфични третмани и тоа: 
- термички третман на стерилизација со кој се постигнува вредност на Fo од три или 

повеќе;
- термички третман на ултра висока температура (UHT) на најмалку 132°C во 

времетраење од 1 секунда;

- термички третман на ултра висока температура (UHT) на најмалку 135°C во 
комбинација со прикладно времетраење;

- термички третман на краткотрајна пастеризација на висока температура (HTST) од 
72°C во времетраење од најмалку 15 секунди со рН еднаква или над 7; 

- термички третман на краткотрајна пастеризација на висока температура (HTST) од 
72°C во времетраење од најмалку 15 секунди применет двократно на млеко со рН еднаква 
или над 7;

- термички третман на краткотрајна пастеризација на висока температура (HTST) 
комбинирана со дополнителен физички третман со цел да се обезбеди рН еднаква или над 
6 за период од најмалку 1 час или да се обезбеди температура од најмалку 72°C, заедно со 
сушење и

- термички третман на еднократна пастеризација со ефект еднаков на термички третман 
од 72°C во времетраење од најмалку 15 секунди и

5) одредени нуспроизводи од домашни и диви говеда, овци, кози и свињи и тоа:  
- кожи и подкожја кои биле подложени на целосен процес на штавење,
- кожа ,,вет-блу“,
- ,,конзервирана кожа“ и
- преработена храна и конзервирана храна за домашни миленици доколку ги 

исполнуваат барањата од ветеринарно-здравствените сертификати пропишани во Прилог 
4 Дел 3.1 и Дел 3.2 од Правилникот за начинот и постапката за увоз и транзит, начинот и 
постапката на вршење на проверка и преглед при увоз и транзит на пратка со 
нуспроизводи од животинско потекло, формата и содржината на ветеринарно – 
здравствениот сертификат или други документи што ја придружуваат пратката со 
нуспроизводи од животинско потекло, како и листата на трети земји од кои е одобрен увоз и 
транзит (*1).

Член 3
Ова решение влегува во сила наредниот ден од денот на објавувањето во „Службен 

весник на Република Северна Македонија“.

   Бр. 02 – 195/3 Агенција за храна и ветеринарство
       23 јануари 2025 година                       в.д. Директор,

Скопје                                      д-р Оливер Миланов, с.р.
________________

(*1 ) Прилог 4 Дел 3.1 и Дел 3.2 од Правилникот за начинот и постапката за увоз и транзит, 
начинот и постапката на вршење на проверка и преглед при увоз и транзит на пратка со 
нуспроизводи од животинско потекло, формата и содржината на ветеринарно-
здравствениот сертификат или други документи што ја придружуваат пратката со 
нуспроизводи од животинско потекло, како и ли-стата на трети земји од кои е одобрен 
увоз и транзит e усогласен со Анекс XV дел 3(A) и дел 3(Б) од Регулативата на Комисијата 
(ЕУ) бр.142/2011 од 25 февруари 2011 година за спроведување на Регулативата (ЕЗ) бр. 
1069/2009 на Европскиот парламент и на Советот за утврдување на здравствените правила 
во однос на нуспроизводи од животинско потекло и преработени производи од нив кои не 
се наменети за исхрана на луѓето и спроведување на Директивата 97/78/EЗ на Советот  во 
однос на одредени примероци и предмети кои се ослободени од гранични ветеринарни 
проверки и прегледи според истата Директива (CELEX бр. 32011R0142).


